
সেক্সপিয়র।








রোমিও জুলিএতের উপাখ্যান।







 বেরোনা নগরে ক্যাপিউলেত এবং মন্তেগ্ নামে দুই প্রধান বংশ ছিল। তাঁহাদিগের মধ্যে বিরোধ উপস্থিত হওয়াতে পরস্পর বৈর নির্যাতন নিমিত্ত অশেষ প্রকারে যত্ন করিতেন। তাহাতে উভয় পক্ষের সন্নিকৃষ্ট জ্ঞাতি কুটুম্ব এবং অনুগত লোক জন পর্য্যন্ত সকলকেই সর্ব্বদা উৎপাত সহ্য করিতে হইত। দুই গোষ্ঠীর কোন পরিজন পথিমধ্যে দৈবাৎ পরস্পর সাক্ষাৎ হইলে বাক্ কলহ আরম্ভ করিত শেষে দণ্ডপারুষ্যে প্রবৃত্ত হইয়া শোণিত দর্শন না হইলে ক্ষান্ত হইত না। এতদ্রূপে দুই পরিবারের মধ্যে নিরন্তর বিবাদ বিসম্বাদ আরম্ভ হওয়াতে বেরোনা নগর সর্ব্বদা সোপদ্রব হইল তজ্জন্য পথিক লোকেরা বিশেষ রূপে উত্ত্যক্ত হইতে লাগিল।

 একদা ক্যাপিউলেত দলাধিপতি আপন ভবনে সাতিশয় সমারোহ পূর্ব্বক নিশাভোজের আয়োজন করিলেন। তদুপলক্ষে সৎকুলীন ভদ্রসন্তান ও তরুণী গণের আমন্ত্রণ হইল। সেই ভোজে বেরোনা নগরীস্থ প্রায় সমস্ত সম্ভ্রান্ত পুরুষ এবং যাবতীয় বিখ্যাত সুন্দরী আগমন করিলেন কেবল মন্তেগ বংশীয় কোন ব্যক্তি আসিতে পাইল না। ক্যাপিউলেত বংশীয়েরা যথাকালে ভোজনোৎসব আরম্ভ করিলেন তখন রোজালাইন নাম্নী এক যুবতী তাঁহাদের মধ্যে ছিলেন। মন্তেগ দলাধিপতির পুত্র রোমিও নামক যুবা কোন সময়ে ঐ তরুণীকে নয়ন গোচর করিয়া তাঁহার প্রতি

		 এই পাতা শেষ সম্পাদিত হয়েছে ০১:১০টার সময়, ২৯ সেপ্টেম্বর ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

